
					এই পাতাটির মুদ্রণ সংশোধন করা প্রয়োজন। 
विब्रांछ-cयी ዓቅ..
বিরাজ বিস্মিত হইয়া প্রশ্ন করিল, কে কাকে বললে রে! সুন্দরী বলিল, কেন আমাদের বাবুকে । বিরাজ অধীর হইয়া উঠিল। সে কিছুই জানিত না, কিছুই বুঝিল না। কহিল, আমাদের বাবুকে কে বললে তাই বল।
এবার সুন্দরীও কিছু আশ্চৰ্য্য হইয়া বলিল, তাই ত এতক্ষণ বলচি বোমা ! পুটির বুড়ো পিসশাউড়ির কি দিল্প, কি তেজ মা, কাপড়খানা নিলে না, ফিরিয়ে দিলে ; বলিয়া কাপড়খানি আঁচলের ভিতর হইতে বাহির করিয়া দিল ।
এবার বিরাজ সমস্ত বুঝিল। সে একদৃষ্টি বস্ত্ৰখানির দিকে চাহিয়া রহিল।--তাহার অন্তরে বাহিরে আগুন ধরিয়া গেল ।
নীলাম্বর বাহিরে গিয়াছিল, কত বেলায় আসিবে তাহার স্থিরতা নাই, সুন্দরী অপেক্ষা করিতে পারিল না, চলিয়া গেল।
দুপুর-বেলা নীলাম্বর আহার করিতে বসিয়াছিল, বিরাজ ঘরে ঢুকিয়া অদূরে সেই কাপড়খানা রাখিয়া দিয়া বলিল, সুন্দরী ফিরিয়ে দিয়ে গেল।
নীলাম্বর মুখ তুলিয়া দেখিয়াই একেবারে ভয়ে স্নান হইয়া গেল । এই ব্যাপারটা যে এমনভাবে বিরাজের গোচরে আসিতে পারে তাহা সে কল্পনাও করে নাই। এখন কোন প্রশ্ন না করিয়া মাথা হেঁট করিয়া রহিল ।
বিরাজ কহিল, কেন তারা নিলে না, কেন গালিগালাজ করে ফিরিয়ে দিলে, সে সব কথা সুন্দরীর কাছে গেলেই শুনতে পাবে।
তথাপি নীলাম্বর মুখ তুলিল না, কিংবা একটি কথাও শুনিতে চাহিল। না। বিরাজও চুপ করিল।
নীলাম্বরের ক্ষুধাতৃষ্ণা একেবারে চলিয়া গিয়াছিল, সে ভীত অবনত মুখে কেবলই অনুভব করিতে লাগিল-বিরাজ তাহার প্রতি স্থিরদৃষ্টিতে চাহিয়া আছে এবং সে দৃষ্টি অগ্নি বর্ষণ করিতেছে।

		 এই পাতা শেষ সম্পাদিত হয়েছে ১০:০৪টার সময়, ১৯ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

